
Dashakam 10 - Srushtivaividhyam 

 

vaikuṇṭha vardhita balō'tha bhavat prasādāt ambhōjayō nirasṛjat kila 

jīvadēhān । 
sthāsnūni bhūruhamayāni tathā tiraśchāṃ jātiṃ manuṣyanivahānapi 

dēvabhēdān ॥1॥ 

mithyā grahāsmi matirāga vikōpabhītihi ajñāna vṛttimiti pañchavidhāṃ sa 

sṛṣṭvā । 
uddāma tāmasa padārtha vidhānadūnaha tēnē tvadīya charaṇasmaraṇaṃ 

viśuddhyai ॥2॥ 

tāvat sasarja manasā sanakaṃ sanandaṃ bhūyaḥ sanātanamuniṃ cha 

sanatkumāram । 
tē sṛṣṭikarmaṇi tu tēna niyujyamānāha tvatpāda bhaktirasikā jagṛhurna 

vāṇīm ॥3॥ 

tāvat prakōpamuditaṃ pratirundha tō'sya bhrūmadhyatō' jani mṛḍō 

bhavadē kadēśaḥ । 
nāmāni mē kuru padāni cha hā viriñchēti yādau rurōda kila tēna sa 

rudranāmā ॥4॥ 

ēkādaśā hvayatayā cha vibhinnarūpaṃ rudraṃ vidhāya dayitā vanitāścha 

datvā । 
tāvantya datta cha padāni bhavatpraṇunnaḥa prāha prajāvirachanāya cha 

sādaraṃ tam ॥5॥ 

rudrābhisṛṣṭa bhayadākṛti rudrasaṅgha sampūryamāṇa bhuvanatraya 

bhītachētāḥ । 
mā mā prajāḥ sṛja tapaśchara maṅgalāyēti āchaṣṭa taṃ kamalabhūr 

bhavadīritātmā ॥6॥ 

tasyātha sargarasikasya marīchiratrihi tatrāṅigarāḥ kratumuniḥ pulahaḥ 

pulastyaḥ । 
aṅgāda jāyata bhṛguścha vasiṣṭhadakṣau śrīnāradaścha bhagavan 

bhavadaṅghri dāsaḥ ॥7॥ 

dharmādikān abhisṛjann atha kardamaṃ cha vāṇīṃ vidhāya vidhiraṅgaja 

saṅkulō'bhūt । 
tvad bōdhitais sanaka dakṣamukhais tanūjaihi udbōdhitaścha virarāma 

tamō vimuñchan ॥8॥ 

vēdān purāṇanivahānapi sarvavidyāḥ kurvan nijānana gaṇāch 

chaturānanō'sau । 
putrēṣu tēṣu vinidhāya sa sargavṛddhim aprāpnuvaṃ stava padāmbuja 

māśritōbhūt ॥9॥ 

jānannupāyamatha dēhamajō vibhajya srīpuṃsa bhava mabhajan manutad 

vadhūbhyām । 
tābhyāṃ cha mānuṣakulāni vivardhayaṃs tvaṃ gōvinda mārutapurēśa 

nirundhi rōgān ॥10॥ 

II sadaa sarvatra govinda naama sankeerthanam govindaa govindaa II 

II shree guruvayoorappa sharanam II shree haraye namaha II 

 

 


